
SERDIANA: ASU MERCAU CUN SU CANI

"Benei a su mercau cun su cani”, custu est s'invitu fatu da is aministradoris de Serdiana. Sa faina,
tzerriada "4 Zampe Day", in sa giorronada de sabudu (23 Gennargiu) prevedit sa preséntzia a su
mercau de maistrus addestradoris de canis de su Tzentru Tzinofilu Shardana, a disponimentu po donai
informatzionis e consillus po sa cura de is animalis. No sceti, in sa Pratza Gruxi 'e Ferru, at a essi
presenti fintzas unu stand improntau da su canili locali Cave Canem, aundi est possiibili fai adotzionis

e un'ateru, apariciau da su "Crazy Pets" de Dolianoa, dedicau in totu e po totu a is animalis.

Da oras de is 8.00 a oras de is 14.00, orariu de su mercau, is amigus a cuatru farrancas, cumpangius
mannus pruschetotu in su periudu de su lockdown, ant a acumpangiai donnia meri in is comperas.
"Custa est sa de unu de is fainas ca boleus incarrerai donnia cida a su mercau rionali”, spricat Fabio
Pinna, assessori comunali a is Atividadis Produtivas Agricolas Forestas e Ambienti, "sa bidea est
nascia po senbilizai is personas a sa cura e adotzioni de is amigus a cuatru farrancas, ma fintzas po

cumbati su randagismu, fenomenu, a dolu mannu, de is diis de oi"

